
МОНГОЛ УЛСЫН ЕРӨНХИЙЛӨГЧИЙН ТУХАЙ ХУУЛЬ 

ХҮЧИНГҮЙ БОЛСОНД ТООЦОХ ТУХАЙ


1 дүгээр зүйл.1993 оны 6 дугаар сарын 05-ны өдөр баталсан Монгол Улсын Ерөнхийлөгчийн тухай хуулийг хүчингүй болсонд тооцсугай. 

2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 







Гарын үсэг

   АВЛИГЫН ЭСРЭГ ХУУЛЬД ӨӨРЧЛӨЛТ 
ОРУУЛАХ ТУХАЙ  
1 дүгээр зүйл.Авлигын эсрэг хуулийн 27 дугаар зүйлийн 27.5 дахь хэсгийн “Монгол Улсын Ерөнхийлөгч” гэснийг “Улсын Их Хурлын Хууль зүйн байнгын хороо” гэж өөрчилсүгэй. 


2 дугаар зүйл.Авлигын эсрэг хуулийн 27 дугаар зүйлийн 27.2 дахь хэсгийг доор дурдсанаар өөрчлөн найруулсугай:

“27.2.Олон нийтийн зөвлөл ял шийтгэлгүй, иргэний нийгмийн төлөөлөл бүхий 11 гишүүний бүрэлдэхүүнтэй байх ба гурван гишүүнийг хууль зүйн асуудал эрхэлсэн Засгийн газрын гишүүн, дөрвөн гишүүнийг Улсын Их Хурал дахь олонхын бүлэг, дөрвөн гишүүнийг Улсын Их Хурал дахь цөөнхийн бүлэг /хэрэв хэд хэдэн цөөнхийн бүлэг байгаа бол хамгийн олон гишүүнтэй цөөнхийн бүлэг, хэрэв цөөнхийн бүлгүүдийн гишүүдийн тоо тэнцүү бол хамтран хуралдаж олонхоороо, хэрэв цөөнхийн бүлэг байгуулах гишүүний тоо хүрэлцэхгүй бол цөөнхийн гишүүд хуралдаж олонхоороо/ тус тус санал болгосны үндсэн дээр Улсын Их Хурлын Хууль зүйн байнгын хороо дөрвөн жилийн хугацаагаар томилно.”
3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

     ГААЛИЙН ТУХАЙ ХУУЛЬД ӨӨРЧЛӨЛТ 
ОРУУЛАХ ТУХАЙ  
1 дүгээр зүйл.Гаалийн тухай хуулийн 280 дугаар зүйлийн 280.2 дахь хэсгийг доор дурдсанаар өөрчлөн найруулсугай:

“280.2.Гаалийн тэргүүн түшмэл, эрхэлсэн түшмэлийн албан тушаалын зэрэг дэвийг Төрийн албаны зөвлөл, ахлах түшмэл, дэс түшмэл, туслах түшмэлийн албан тушаалын зэрэг дэвийг гаалийн асуудал эрхэлсэн Засгийн газрын гишүүн тус тус олгоно.”
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

   ГАМШГААС ХАМГААЛАХ ТУХАЙ ХУУЛЬД

               ӨӨРЧЛӨЛТ ОРУУЛАХ ТУХАЙ
1 дүгээр зүйл.Гамшгаас хамгаалах тухай хуулийн 46 дугаар зүйлийн 46.3 дахь хэсгийн “дүрэмт хувцасны загварыг Монгол Улсын Ерөнхийлөгч, дүрэмт хувцасны эдэлгээний хугацааг Засгийн газар,” гэснийг “дүрэмт хувцасны загвар, эдэлгээний хугацааг Засгийн газар,” гэж өөрчилсүгэй. 

2 дугаар зүйл.Гамшгаас хамгаалах тухай хуулийн 46 дугаар зүйлийн 46.1 дэх хэсгийн “Монгол Улсын Ерөнхийлөгчийн зарлигаар баталсан” гэснийг хассугай.

3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

      ДИПЛОМАТ АЛБАНЫ ТУХАЙ ХУУЛЬД

               ӨӨРЧЛӨЛТ ОРУУЛАХ ТУХАЙ
1 дүгээр зүйл.Дипломат албаны тухай хуулийн 9 дүгээр зүйлийн 9.3 дахь хэсгийн “Монгол Улсын Ерөнхийлөгч” гэснийг “Төрийн албаны зөвлөл” гэж тус тус өөрчилсүгэй. 

2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

  ИРЭЭДҮЙН ӨВ САНГИЙН ТУХАЙ ХУУЛЬД

               ӨӨРЧЛӨЛТ ОРУУЛАХ ТУХАЙ
1 дүгээр зүйл.Ирээдүйн өв сангийн тухай хуулийн 15 дугаар зүйлийн 15.5.1, 15.5.2 дахь заалтыг доор дурдсанаар өөрчлөн найруулсугай: 
            “15.5.1.Монгол Улсын Их Хурал дахь олонхын бүлгээс санхүү, эдийн засгийн чиглэлийн, эсхүл санхүү, эдийн засгийн судалгаа, эрдэм шинжилгээний гурав хүртэлх байгууллагаас их, дээд сургуулийн эрдэм шинжилгээний ажилтан, багш 10-аас дээш жилийн ажлын туршлагатай хоёр хүнийг;
                       15.5.2.Монгол Улсын Их Хурал дахь цөөнхийн бүлэг /хэрэв хэд хэдэн цөөнхийн бүлэг байгаа бол хамгийн олон гишүүнтэй цөөнхийн бүлэг, хэрэв цөөнхийн бүлгүүдийн гишүүдийн тоо тэнцүү бол хамтран хуралдаж олонхоороо, хэрэв цөөнхийн бүлэг байгуулах гишүүний тоо хүрэлцэхгүй бол цөөнхийн гишүүд хуралдаж олонхоороо/-ээс санхүү, эдийн засгийн судалгаа, шинжилгээний туршлагатай, нийгэмд үйлчлэх гурав хүртэлх төрийн бус байгууллагаас хоёр хүнийг;”
2 дугаар зүйл.Ирээдүйн өв сангийн тухай хуулийн 15 дугаар зүйлийн 15.5.3 дахь заалтын “гишүүний сонгосон дараах мэргэжлийн тав хүртэлх байгууллагаас:” гэснийг “гишүүн нэг хүнийг доор дурдсан байгууллагаас:” гэж, мөн зүйлийн 15.5 дахь хэсгийн “гурав хүртэлх хүний нэрийг” гэснийг “хүнийг” гэж, мөн зүйлийн 15.6 дахь хэсгийн “этгээдээс санхүү, төсвийн асуудал эрхэлсэн Засгийн газрын гишүүн таван хүнийг хяналтын зөвлөлийн гишүүнээр шууд сонгоно.” гэснийг “этгээдийг санхүү, төсвийн асуудал эрхэлсэн Засгийн газрын гишүүн хяналтын зөвлөлийн гишүүнээр томилно.” гэж тус тус өөрчилсүгэй.

3 дугаар зүйл.Ирээдүйн өв сангийн тухай хуулийн 15 дугаар зүйлийн 15.7 дахь хэсгийг хүчингүй болсонд тооцсугай. 
4 дүгээр зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

      МОНГОЛ УЛСЫН ХИЛИЙН ТУХАЙ ХУУЛЬД

                ӨӨРЧЛӨЛТ ОРУУЛАХ ТУХАЙ
1 дүгээр зүйл.Монгол Улсын хилийн тухай хуулийн 38 дугаар зүйлийн 38.7 дахь хэсгийн “дүрэмт хувцасны загвар, хэрэглэх журмыг Монгол Улсын Ерөнхийлөгч,” гэснийг  “алба хаагчийн дүрэмт хувцасны загвар, хэрэглэх журам,” гэж, 49 дүгээр зүйлийн 49.1.2 дахь заалтын “Монгол Улсын Ерөнхийлөгчид” гэснийг “Засгийн газарт” гэж, 50 дугаар зүйлийн 50.4 дэх хэсгийн “Монгол Улсын Ерөнхийлөгч” гэснийг “Засгийн газар” гэж тус тус өөрчилсүгэй. 

2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН НИЙСЛЭЛ УЛААНБААТАР ХОТЫН
  ЭРХ ЗҮЙН БАЙДЛЫН ТУХАЙ
1 дүгээр зүйл.Нийслэлийн эрх зүйн байдлын тухай хуулийн 8 дугаар зүйлийн 2 дахь хэсгийн 1 дэх заалтын “Ерөнхийлөгч,” гэснийг хассугай.  

2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

   НИЙТЭЭР ТЭМДЭГЛЭХ БАЯРЫН БОЛОН ТЭМДЭГЛЭЛТ

                      ӨДРҮҮДИЙН ТУХАЙ  ХУУЛЬД ӨӨРЧЛӨЛТ ОРУУЛАХ ТУХАЙ 
1 дүгээр зүйл.Нийтээр тэмдэглэх баярын болон тэмдэглэлт өдрүүдийн тухай хуулийн 6 дугаар зүйлийн 6.1 дэх хэсгийн “Монгол Улсын Ерөнхийлөгч” гэснийг “Засгийн газар” гэж өөрчилсүгэй. 
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

    ОЛОН НИЙТИЙН РАДИО, ТЕЛЕВИЗИЙН ТУХАЙ ХУУЛЬД

   ӨӨРЧЛӨЛТ ОРУУЛАХ ТУХАЙ
1 дүгээр зүйл.Олон нийтийн радио, телевизийн тухай хуулийн 21 дүгээр зүйлийн 21.5, 21.6, 21.7, 21.8 дахь хэсгийг доор дурдсанаар өөрчлөн найруулсугай: 

“21.5.Энэ хуулийн 21.3, 21.4-т заасан шалгуурыг удирдлага болгон дор дурдсан байгууллага, албан тушаалтан Үндэсний зөвлөлийн гишүүнд нэр дэвшүүлж, санал болгоно:
21.5.1.Монгол Улсын Их Хурал дахь олонхын бүлэг дөрвөн хүн;
21.5.2.Монгол Улсын Их Хурал дахь цөөнхийн бүлэг /хэд хэдэн цөөнхийн бүлэг байгаа бол хамгийн олон гишүүнтэй цөөнхийн бүлэг, цөөнхийн бүлгүүдийн гишүүдийн тоо тэнцүү бол олонхоороо сонгосон, цөөнхийн бүлэг байгуулах гишүүний тоо хүрэлцэхгүй бол цөөнхийн гишүүдээс олонхоороо сонгосон/ дөрвөн хүн;

21.5.3.Монгол Улсын Засгийн газар гурван хүн;
21.5.4.олон нийтийн радио, телевизийн байгууллагын хамт олны дундаас дөрвөн хүн.
21.6.Үндэсний зөвлөлийн бүрэлдэхүүнд оруулахаар түүх уламжлал, ёс заншил, соёл урлаг, утга зохиол, шинжлэх ухааны чиглэлээр гурваас доошгүй жил тогтвортой үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг Улсын Их Хурал дахь олонхын бүлэгт; эрх зүй, гадаад харилцаа, сэтгүүл зүй, эрүүл мэнд, боловсрол, биеийн тамир, спорт, байгаль орчин, хөдөлмөр, нийгмийн хамгааллын чиглэлээр гурваас доошгүй жил тогтвортой үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг Улсын Их Хурал дахь цөөнхийн бүлэгт; эдийн засаг, бизнес, техник технологи, удирдлага менежментийн чиглэлээр гурваас доошгүй жил тогтвортой үйл ажиллагаа явуулдаг төрийн бус байгууллагууд тухайн чиглэлээр мэргэшсэн хүний нэрийг Засгийн газарт, олон нийтийн радио, телевизийн байгууллагын хамт олны дундаас нэр дэвшигчийг дотроосоо тус тус санал болгоно.
21.7.Энэ хуулийн 21.5-д заасан байгууллага, албан тушаалтан энэ хуулийн 21.6-д заасан төрийн бус байгууллагуудын санал болон олон нийтийн радио, телевизийн байгууллагаас нэр дэвшүүлсэн хүнээс сонголт хийн, Үндэсний зөвлөлийн гишүүнд нэр дэвшүүлж, Улсын Их Хуралд өргөн мэдүүлнэ. Төрийн бус байгууллага нь тухайн чиглэлээр гурваас доошгүй жил тогтвортой үйл ажиллагаа явуулсан эсэхийг тухайн байгууллагын гэрчилгээ, дүрэм, улсын бүртгэлийн байгууллагад гаргаж өгсөн сүүлийн гурван жилийн үйл ажиллагааны тайлан, татварын байгууллагын сүүлийн гурван жилийн тодорхойлолт, нийгмийн даатгалын байгууллагын ажил олгогчийн нийгмийн даатгалын шимтгэл төлөлтийн сүүлийн гурван жилийн тодорхойлолт болон бусад баримтаар нотолно.
21.8.Энэ хуулийн 21.7-д заасны дагуу нэр дэвшсэн хүнийг Улсын Их Хурал хэлэлцэж Yндэсний зөвлөлийн гишүүнээр томилно.”
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

 ПРОКУРОРЫН ТУХАЙ ХУУЛЬД

   НЭМЭЛТ, ӨӨРЧЛӨЛТ ОРУУЛАХ ТУХАЙ 
1 дүгээр зүйл.Прокурорын тухай хуулийн 65 дугаар зүйлд доор дурдсан агуулгатай 65.4 дэх хэсэг нэмсүгэй:

“65.4.Прокурорын ёс зүйн зөвлөлийн бүрэлдэхүүнд бүх шатны прокурорын байгууллага, Төрийн албаны зөвлөл, хууль зүйн асуудал эрхэлсэн төрийн захиргааны төв байгууллага, Хуульчдын холбооны төлөөлөл байна.”  
2 дугаар зүйл.Прокурорын тухай хуулийн 47 дугаар зүйлийн 47.2 дахь хэсгийн “Монгол Улсын Ерөнхийлөгч” гэснийг “Төрийн албаны зөвлөлийн саналыг үндэслэн Улсын ерөнхий прокурор” гэж, 54 дүгээр зүйлийн 54.2, 54.3 дахь хэсэг, 64 дүгээр зүйлийн 64.2 дахь хэсэг, 65 дугаар зүйлийн 65.2 дахь хэсэг, 67 дугаар зүйлийн 67.3 дахь хэсгийн “Монгол Улсын Ерөнхийлөгч” гэснийг “Улсын Их Хурлын Хууль зүйн байнгын хороо” гэж, 69 дүгээр зүйлийн 69.2 дахь хэсгийн “Монгол Улсын Ерөнхийлөгч” гэснийг “Улсын ерөнхий прокурор” гэж тус тус өөрчилсүгэй.
3 дугаар зүйл.Прокурорын тухай хуулийн 46 дугаар зүйлийн 46.6.4 дэх заалтыг хүчингүй болсонд тооцсугай. 
4 дүгээр зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

СОЁЛЫН ӨВИЙГ ХАМГААЛАХ ТУХАЙ ХУУЛЬД
       НЭМЭЛТ, ӨӨРЧЛӨЛТ ОРУУЛАХ ТУХАЙ 
1 дүгээр зүйл.Соёлын өвийг хамгаалах тухай хуулийн 13 дугаар зүйлд доор дурдсан агуулгатай 13.1.14, 13.1.15, 13.1.16 дахь заалт нэмсүгэй: 
“13.1.14.Их эзэн Чингис хаан, монголын хаад, хатдын булш, бунхан, дурсгалын орчин болон олдворыг судлах, хамгаалах, мэдээлэх ажлыг хэрэгжүүлэх;
13.1.15.хууль бусаар алдагдсан соёлын өвийг Монгол Улсыг төлөөлөн гадаад улс, иргэн, аж ахуйн нэгж, байгууллагаас нэхэмжлэх эрхийг итгэмжлэлээр олгох, итгэмжлэгдсэн төлөөлөгчийг томилох;

13.1.16.хамгаалж болох соёлын өвийг зарлах, уул, усыг төрийн тахилгатай болгох шийдвэр гаргах;” 
2 дугаар зүйл.Соёлын өвийг хамгаалах тухай хуулийн 13 дугаар зүйлийн 13.1.14 дэх заалтын дугаарыг “13.1.17” гэж өөрчилсүгэй. 
3 дугаар зүйл.Соёлын өвийг хамгаалах тухай хуулийн 11 дүгээр зүйлийн хүчингүй болсонд тооцсугай.
4 дүгээр зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

СОНГУУЛИЙН ТӨВ БАЙГУУЛЛАГЫН ТУХАЙ ХУУЛЬД

        ӨӨРЧЛӨЛТ ОРУУЛАХ ТУХАЙ 
1 дүгээр зүйл.Сонгуулийн төв байгууллагын тухай хуулийн 4 дүгээр зүйлийн  4.2 дахь хэсгийг доор дурдсанаар өөрчлөн найруулсугай:

“4.2.Хорооны гишүүний дөрвийг Монгол Улсын Их Хурал дахь олонхын бүлэг, гурвыг Монгол Улсын Их Хурал дахь цөөнхийн бүлэг /хэд хэдэн цөөнхийн бүлэг байгаа бол хамгийн олон гишүүнтэй цөөнхийн бүлэг, цөөнхийн бүлгүүдийн гишүүдийн тоо тэнцүү бол олонхоороо сонгосон, цөөнхийн бүлэг байгуулах гишүүний тоо хүрэлцэхгүй бол цөөнхийн гишүүд олонхоороо сонгосон/, хоёрыг Улсын дээд шүүх төрийн жинхэнэ албан хаагчдаас санал болгосноор Улсын Их Хурал зургаан жилийн хугацаагаар томилно.”
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ТАГНУУЛЫН БАЙГУУЛЛАГЫН ТУХАЙ ХУУЛЬД

      ӨӨРЧЛӨЛТ ОРУУЛАХ ТУХАЙ 
1 дүгээр зүйл.Тагнуулын байгууллагын тухай хуулийн 18 дугаар зүйлийн  18.2 дахь хэсгийн “Монгол Улсын Ерөнхийлөгч” гэснийг “Төрийн албаны зөвлөлийн саналыг үндэслэн Монгол Улсын Ерөнхий сайд” гэж өөрчилсүгэй. 
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ТӨРИЙН АЛБАНЫ ТУХАЙ ХУУЛЬД 

     ӨӨРЧЛӨЛТ ОРУУЛАХ ТУХАЙ 
1 дүгээр зүйл.Төрийн албаны тухай хуулийн дараах хэсгийг доор дурдсанаар өөрчлөн найруулсугай:


1/21 дүгээр зүйлийн 21.2 дахь хэсэг:
“21.2.Энэ хуулийн 21.1-д заасан зэрэг дэвийг дараах албан тушаалтан олгоно:

21.2.1.тэргүүн түшмэл, эрхэлсэн түшмэлийн албан тушаалын зэрэг дэвийг Монгол Улсын Ерөнхий сайд;

21.2.2.ахлах түшмэл, дэс түшмэл, туслах түшмэлийн албан тушаалын зэрэг дэвийг Монгол Улсын сайд, аймаг, нийслэлийн Засаг дарга, төрийн бусад байгууллагын эрх бүхий албан тушаалтан.



2/51 дүгээр зүйлийн 51.2 дахь хэсэг:
“51.2.Энэ хуулийн 51.1.1-д заасан шагнал олгох, 51.1.2-т заасан шагналд нэр дэвшүүлэх, 51.1.3-т заасан шагналд тодорхойлох болон 51.1.4-т заасан мөнгөн урамшуулал олгох журмыг Засгийн газар батална.”
2 дугаар зүйл.Төрийн албаны тухай хуулийн 36 дугаар зүйлийн 36.2 дахь хэсгийн “Монгол Улсын Ерөнхийлөгч” гэснийг “Төрийн албаны зөвлөл” гэж, 39 дүгээр зүйлийн 39.1.9 дэх заалтын “Монгол Улсын Ерөнхийлөгчийн зөвшөөрөлгүйгээр” гэснийг “Засгийн газрын зөвшөөрөлгүйгээр” гэж, 63 дугаар зүйлийн 63.2 дахь хэсгийн “Ерөнхийлөгч, Засгийн газар тус тус тогтооно.” гэснийг “Засгийн газар тогтооно.” гэж,  68 дугаар зүйлийн 68.2 дахь хэсгийн “Монгол Улсын Ерөнхийлөгчийн Тамгын газар,” гэснийг “Шүүхийн ерөнхий зөвлөл,” гэж тус тус өөрчилсүгэй. 
3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ТӨРИЙН АУДИТЫН ТУХАЙ ХУУЛЬД 

     ӨӨРЧЛӨЛТ ОРУУЛАХ ТУХАЙ 
1 дүгээр зүйл.Төрийн аудитын тухай хуулийн 25 дугаар зүйлийн 25.5 дахь хэсгийн “Монгол Улсын Ерөнхийлөгч,” гэснийг “Улсын Их Хурал,” гэж өөрчилсүгэй. 
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ТӨРИЙН ТУСГАЙ ХАМГААЛАЛТЫН ТУХАЙ ХУУЛЬД 

         ӨӨРЧЛӨЛТ ОРУУЛАХ ТУХАЙ 
1 дүгээр зүйл.Төрийн тусгай хамгаалалтын тухай хуулийн 34 дүгээр зүйлийн 1 дэх хэсгийн “Монгол Улсын Ерөнхийлөгч” гэснийг “Төрийн албаны зөвлөл” гэж өөрчилсүгэй. 
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

   УЛС ТӨРИЙН ХИЛС ХЭРЭГТ ХЭЛМЭГДЭГЧДИЙГ ЦАГААТГАХ,  

             ТЭДЭНД НӨХӨХ ОЛГОВОР ОЛГОХ ТУХАЙ ХУУЛЬД

        ӨӨРЧЛӨЛТ ОРУУЛАХ ТУХАЙ
1 дүгээр зүйл.Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн 24 дүгээр зүйлийн 24.3 дахь хэсгийг доор дурдсанаар өөрчлөн найруулсугай:

“24.3.Улсын комисс нь дарга, 8 гишүүний бүрэлдэхүүнтэй байна. Улсын комиссын дарга нь Улсын Их Хурлын дэд дарга байна. Улсын Их Хурал дахь олонхын бүлэг дөрөв, Улсын Их Хурал дахь цөөнхийн бүлэг /хэд хэдэн цөөнхийн бүлэг байгаа бол хамгийн олон гишүүнтэй цөөнхийн бүлэг, цөөнхийн бүлгүүдийн гишүүдийн тоо тэнцүү бол олонхоороо сонгосон, цөөнхийн бүлэг байгуулах гишүүний тоо хүрэлцэхгүй бол цөөнхийн гишүүд олонхоороо сонгосон/ дөрвөн хүнийг тус тус санал болгосны үндсэн дээр Улсын Их Хурал томилно. Улсын комиссын нарийн бичгийн дарга орон тооны байна.”

2 дугаар зүйл.Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуулийн 24 дүгээр зүйлийн 24.4 дэх хэсгийн “Монгол Улсын Ерөнхийлөгч,” гэснийг “Улсын Их Хурал” гэж өөрчилсүгэй. 
3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ЦАГДААГИЙН АЛБАНЫ ТУХАЙ ХУУЛЬД 

         ӨӨРЧЛӨЛТ ОРУУЛАХ ТУХАЙ 
1 дүгээр зүйл.Цагдаагийн албаны тухай хуулийн 88 дугаар зүйлийн 88.3 дахь хэсгийн “дээд цолтой алба хаагчийн дүрэмт хувцасны загварыг Монгол Улсын Ерөнхийлөгч, цагдаагийн бусад” гэснийг хассугай.  
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН ҮНДЭСНИЙ АЮУЛГҮЙ БАЙДЛЫН ЗӨВЛӨЛИЙН     

               ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
1 дүгээр зүйл.Монгол Улсын Үндэсний аюулгүй байдлын зөвлөлийн тухай хуулийн 5 дугаар зүйлийн 1 дэх хэсгийн “Улсын Их Хурлын дарга,” гэснийг хассугай. 

2 дугаар зүйл.Монгол Улсын Үндэсний аюулгүй байдлын зөвлөлийн тухай хуулийн 5 дугаар зүйлийн 2, 3 дахь хэсгийг доор дурдсанаар өөрчлөн найруулсугай: 

“2. Зөвлөлийн бүрэлдэхүүнийг өргөтгөх асуудлыг Засгийн газрын шийдвэрийг үндэслэн Монгол Улсын Ерөнхийлөгчийн санал болгосноор Улсын Их Хурал шийдвэрлэнэ.
3.Зөвлөлийн үйл ажиллагааны зохион байгуулалтын үндсэн хэлбэр нь хуралдаан байна. Монгол Улсын Үндсэн хуульд зааснаар Зөвлөлийг Монгол Улсын Ерөнхийлөгч тэргүүлж, хуралдааныг даргална. Зөвлөлийн хуралдааныг Ерөнхий сайдын санал болгосноор Монгол Улсын Ерөнхийлөгч зарлан хуралдуулах бөгөөд хэлэлцэх асуудлыг Ерөнхий сайд танилцуулна.”
3 дугаар зүйл.Монгол Улсын Үндэсний аюулгүй байдлын зөвлөлийн тухай хуулийн 6 дугаар зүйлийн 2 дахь хэсгийн “Зөвлөлийн нарийн бичгийн даргыг Монгол Улсын Ерөнхийлөгч томилно.” гэснийг “Зөвлөлийн нарийн бичгийн даргыг Ерөнхийлөгчид танилцуулснаар Ерөнхий сайд томилж, чөлөөлнө.” гэж, мөн зүйлийн 5 дахь хэсгийн “Монгол Улсын Ерөнхийлөгч томилно.” гэснийг “Зөвлөлийн нарийн бичгийн дарга томилно.” гэж, 10 дугаар зүйлийн 1 дэх хэсгийн “Ерөнхийлөгчийн зарлигаар” гэснийг “Засгийн газар” гэж, мөн зүйлийн 3 дахь хэсгийн “Ерөнхийлөгчийн зарлигаар” гэснийг “Зөвлөлийн шийдвэрийг үндэслэн Засгийн газар” гэж тус тус  өөрчилсүгэй.
4 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

Төсөл

МОНГОЛ УЛСЫН ХУУЛЬ

2025 оны ...дугаар







            Улаанбаатар 

сарын ...-ны өдөр 








          хот

ДАЙНЫ БАЙДЛЫН ТУХАЙ ХУУЛЬД

   ӨӨРЧЛӨЛТ ОРУУЛАХ ТУХАЙ

1 дүгээр зүйл.Дайны байдлын тухай хуулийн 13 дугаар зүйлийн 13.1.2 дахь заалтын “ерөнхий төлөвлөгөөний талаар Улсын Их Хуралд санал, дүгнэлт оруулах;” гэснийг “ерөнхий төлөвлөгөөг Монгол Улсын Ерөнхий сайдын санал болгосноор батлах;” гэж, 15 дугаар зүйлийн 15.1.1 дэх заалтын “Улсын Их Хуралд өргөн мэдүүлэх,” гэснийг “Монгол Улсын Ерөнхийлөгчид уламжилж,” гэж тус тус өөрчилсүгэй. 

2 дугаар зүйл.Дайны байдлын тухай хуулийн 12 дугаар зүйлийн 12.1.4 дэх заалтыг хүчингүй болсонд тооцсугай. 
3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

Төсөл

МОНГОЛ УЛСЫН ХУУЛЬ

          хот

НИЙТИЙН СОНСГОЛЫН ТУХАЙ ХУУЛЬД 

НЭМЭЛТ, ӨӨРЧЛӨЛТ ОРУУЛАХ ТУХАЙ
1 дүгээр зүйл.Нийтийн сонсголын тухай хуульд доор дурдсан агуулгатай хэсэг, заалт нэмсүгэй:

1/18 дугаар зүйлийн 18.9 дэх хэсэг:

“18.9.Энэ хуулийн 6.2.4, 6.2.7, 6.2.8-д заасан сонсголыг зохион байгуулах нарийвчилсан журмыг энэ хууль болон холбогдох бусад хуульд нийцүүлэн Улсын Их Хурал батална.”
2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

          хот

ЗЭВСЭГТ ХҮЧНИЙ ТУХАЙ ХУУЛЬД НЭМЭЛТ, ӨӨРЧЛӨЛТ  

                                 ОРУУЛАХ ТУХАЙ
1 дүгээр зүйл.Зэвсэгт хүчний тухай хуулийн 12 дугаар зүйлд доор дурдсан агуулгатай 12.1.9, 12.1.10 дахь заалт нэмсүгэй:
            “12.1.9.Зэвсэгт хүчний Жанжин штабын даргыг Монгол Улсын Ерөнхийлөгчтэй зөвшилцөж, Улсын Их Хуралд танилцуулсанаар томилох;
             12.1.10.Зэвсэгт хүчний Жанжин штабын даргын санал, батлан хамгаалах асуудал эрхэлсэн төрийн захиргааны төв байгууллагын дэргэдэх төрийн албаны салбар зөвлөлийн дүгнэлтийг үндэслэн Зэвсэгт хүчний Жанжин штабын орлогч дарга, төрлийн цэргийн командлагчийг томилох, чөлөөлөх.”
2 дугаар зүйл.Зэвсэгт хүчний тухай хуулийн 11 дүгээр зүйлийн 11.1.10, 11.1,14 дэх заалтыг тус тус хүчингүй болсонд тооцсугай.
3 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

УЛС ТӨРИЙН ЗАРИМ АЛБАН ТУШААЛТАНД ТЭТГЭМЖ ОЛГОХ ТУХАЙ 

ХУУЛЬ  ХҮЧИНГҮЙ БОЛСОНД ТООЦОХ ТУХАЙ


1 дүгээр зүйл.1997 оны 10 дугаар сарын 9-ний өдөр баталсан Улс төрийн зарим албан тушаалтанд тэтгэмж олгох тухай хуулийг хүчингүй болсонд тооцсугай. 

2 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө. 

  МОНГОЛ УЛСЫН ИХ ХУРЛЫН ЧУУЛГАНЫ ХУРАЛДААНЫ 

                 ДЭГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ
1 дүгээр зүйл.Монгол Улсын Их Хурлын чуулганы хуралдааны дэгийн тухай хуулийн 89 дүгээр зүйлд доор дурдсан агуулгатай 89.5 дэх хэсэг нэмсүгэй:
“89.5.Монгол Улсын Ерөнхийлөгчийн зарлиг хуульд нийцээгүй гэж Улсын Их Хурлын найм, түүнээс дээш гишүүн үзсэн бол Улсын Их Хурал хүчингүй болгох эсэхийг хуралдаанд оролцсон гишүүдийн олонхын саналаар шийдвэрлэнэ.”
2 дугаар зүйл.Монгол Улсын Их Хурлын чуулганы хуралдааны дэгийн тухай хуулийн 91 дүгээр зүйлийн гарчгийн “сонсох” гэсний дараа “, Монгол Улсын Ерөнхийлөгчийн хуульд нийцээгүй зарлигийг хэлэлцэх” гэж нэмсүгэй. 

3 дугаар зүйл.Монгол Улсын Их Хурлын чуулганы хуралдааны дэгийн тухай хуулийн 107 дугаар зүйлийг доор дурдсанаар өөрчлөн найруулсугай:
“107 дугаар зүйл.Улсын ерөнхий прокурор, түүний орлогчийг томилох 

                                    саналыг Улсын Их хуралтай зөвшилцөх

107.1.Монгол Улсын Ерөнхийлөгч Улсын ерөнхий прокурор, түүний орлогч нарыг томилохын өмнө зөвшилцөх тухай саналаа түүний бүрэн эрхийн хугацаа дуусгавар болсноос хойш, эсхүл бүрэн эрх хугацаанаасаа өмнө дуусгавар болсноос хойш 14 хоногийн дотор Улсын Их Хуралд ирүүлнэ. 

107.2.Улсын Их Хурлын Хууль зүйн байнгын хороо энэ хуулийн 105.1-д заасны ирүүлсэн саналыг дараах журмаар шийдвэрлэнэ:

107.2.1.Улсын ерөнхий прокурорт нэр дэвшигчийн танилцуулга, холбогдох баримт бичгийг Улсын Их Хурал чуулганы үеэр хүлээн авсан бол 14 хоногийн дотор, чуулганы чөлөө цагт хүлээн авсан бол ээлжит чуулган эхэлсэн өдрөөс хойш 14 хоногийн дотор Хууль зүйн байнгын хороо нэр дэвшигчийн талаарх зөвшилцөх сонсголын товыг хэвлэл, мэдээллийн хэрэгслээр нийтэд зарлаж, нэр дэвшигчийн танилцуулга, холбогдох баримт бичгийг Улсын Их Хурлын цахим хуудаст байршуулах бөгөөд хувь хүний нууцад хамаарах мэдээллийг нийтлэхгүй;

107.2.2.энэ хуулийн 105.2.1-д заасны дагуу зөвшилцөх сонсголын товыг нийтэд зарласнаас хойш 14 хоногийн дотор сонирхсон этгээд Улсын ерөнхий прокурорт нэр дэвшигчээс асуух асуулт, саналаа Хууль зүйн байнгын хороонд ирүүлж болох бөгөөд нэргүй асуулт, саналыг хүлээн авахгүй;

107.2.3.Хууль зүйн байнгын хороо энэ хуулийн 105.2.2-т заасан хугацаа өнгөрснөөс хойш 60 хоногийн дотор зөвшилцөх сонсголыг зохион байгуулах;

107.2.4.энэ хуулийн 107.2.3-т заасны дагуу зөвшилцөх сонсгол зохион байгуулснаас хойш 14 хоногийн дотор Улсын ерөнхий прокурорт нэр дэвшигч болон сонсголын тайланг Хууль зүйн байнгын хороогоор хэлэлцэж, Улсын Их Хурлын чуулганы нэгдсэн хуралдаанд танилцуулах;

107.2.5.Улсын ерөнхий прокурорт нэр дэвшигч Улсын Их Хурлын чуулганы нэгдсэн хуралдаанд оролцсон гишүүдийн олонхын саналаар дэмжсэн бол ажлын гурван өдрийн дотор Улсын Их Хурлын дарга энэ тухай Ерөнхийлөгчид албан бичгээр мэдэгдэх.

107.3.Улсын ерөнхий прокурорт нэр дэвшигч Улсын Их Хурлын чуулганы нэгдсэн хуралдаанд оролцсон гишүүдийн олонхын дэмжлэг авч чадаагүй бол Ерөнхийлөгч өөр хүнийг санал болгоно. 

107.4.Байнгын хорооны болон нэгдсэн хуралдаанд гишүүд Монгол Улсын Ерөнхийлөгчийн санал, Байнгын хорооны санал, дүгнэлттэй холбогдуулж, түүнчлэн нэр дэвшигчээс асуулт асууж, үг хэлж болно.
4 дүгээр зүйл.Монгол Улсын Их Хурлын чуулганы хуралдааны дэгийн тухай 91 дүгээр зүйлийн 91.2 дахь хэсгийн “жил бүр” гэснийг “жил бүрийн 3 дугаар сарын 1-ний өдрийн дотор” гэж өөрчилсүгэй.
5 дугаар зүйл.Энэ хуулийг Монгол Улсын Ерөнхийлөгчийн тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

Гарын үсэг

